
14 

Neylon & Company 
Cuntasóirí Cairte 

Páirc Teicneolaíochta na 

Gaillimhe 

An Pháirc Mhór 

Gaillimh 

Iniúchóirí Cláraithe 

Comhairle Airgeadais 

Pleánáil Cánach 
Iarratais ar dheontais Stáit agus 

Iasachtaí 

Bunú agus rúnaíocht Comhlachtaí 

Déan teagmháil ar do thoille ]oe Neylon 

Teil: 

Faics: 

Ríomhphost: 

091-735800 

091-765589 

info@neylon.ie 

Le gach dea-ghuí don Phléaráca 2006 

e 
eee 

e 

COMPLETE 

LABORATORY 

SOLUTIONS 

SAOTHARLANN CHONAMARA TEO 

Ros Muc 

CO. NA GAILLIMHE 

TEIL: 091-574355 

INFO@CLS.IE 

WWW.COMPLETELABSOLUTIONS.COM 

NÍOS FAIDE NÁ RAON NA SÚILE 

Turloch, Rosmuc 

Ballaí Cloch, 
Aghaidh Tithe, 

Tinteáin 

Fón Póca: 087-6960850 Gach rath ar an bhFéile! 

Pobal Nua 

As Cracow go Cill Rónáin 
Cuireann Peigí Ní Chonghaile aithne ar chuid de mhuintir oirthear na 

hEorpa atá ag obair agus ag maireachtáil ar Inis Mór 

8 hí cleachtadh ariamh ag pobail 
chósta agus oileáin thiar na 
hÉireann, go háirithe ag na pobail 

Ghaeltachta, casadh !e pobail nua. San 
am a caitheadh, de bharr bochtanais 
agus easpa fostaíochta ag baile bhí orthu 
dul ar imirce. Go deimhin is mó seans go 
gcloisfeá caint ar Dorchester nó Camden 
Town istigh ar an teallach acu ná tagairtí 
dár bpríomhchathair féin BAC. Ach 
buíochas le Dia, tá an imirce mhór sin 
stopaithe le roinnt blianta anois agus sé a 
mhalairt atá tarlaithe, sin gur isteach sa 
tírín bheag s'againne atá daoine ag 
teacht ag cuartú oibre. 

Ní amháin go bhfuil daoine ag teacht 
isteach ag cuartú oibre ach tá 
comhlachtaí agus áisíneachtaí 
Éireannacha ag déanamh fógraíocht ar 
fud an domhain ag mealladh oibrithe go 
hÉirinn. 

Má shiúlann tú sráideanna cathair nó 
baile ar bith sa tír seo anois, casfaidh tú 
le Brasaíligh, Polannaigh, Sínigh, 
Slóvacaigh agus go leor eile. Agus ní 
haon eisceacht é lnis Mór, Árainn. Tá 
níos mó seans anois gur duine as 
oirthear na hEorpa a bheas ag déanamh 
freastail ort i siopaí nó i mbialanna an 
oiléain ná duine as an oileán féin. Sé P. J. 
ó Flatharta úinéir Óstán Árann, óstán 
breá atá oscailte ar an oileán anois le dhá 
bhliain. Tá seisear ó thíortha oirthear na 
hEorpa fostaithe aige san óstán agus 
beidh níos mó acu ag teacht don 
Samhradh. Deireann PJ go bhfuil an t­
oileán anois ag brath go mór ar na 
hoibrithe seo. Tá lán-fhostaíocht ar an 
oileán, a deir sé, agus taobh amuigh de 
mhicléinn dara agus triú léibhéal nach 
mbíonn ar fáil ach go páirtaimseartha nó 
go séasúrach, caithfear brath ar na 
hoibrithe eachtrannacha a fhostú. 

Deireann PJ go bhfuil suas le trí scóir acu 
fostaithe ar an oileán idir an tóstán féin, 
Áras Rónáin, an t-aerphort, na báid, tithe 
lóistín agus an t-ollmhargadh. 

Tá muintir an oileáin fíorbtwíoch dóibh. Is 
as an tSióvaic agus an Pholainn is mó a 
thagann siad. Bíonn scileanna maithe 
acu. Labhrann siad Béarla agus tá siad 
oscailte ó thaobh na Gaeilge a fhoghlaim. 
Tá luí acu le teangacha, tá trí nó cheithre 
theanga ar a dtoil cheana féin ag an gcuid 
is mó acu, Polainnis, Gearmeáinis, Rúsís 
agus Béarla. 

Is as lsalmi i lár na Fionnlainne í Sirpa 
Ruopsalainen. Tá sí ag obair ar an oileán 
anois le cheithre bliana, péire acu sin san 
óstán áit a bhfuil cúraim fáilteora agus 
riaracháin uirthi. Tháing sí ar dtús chun 
cuairt a thabhairt ar cholceathrar di a bhí 
ag obair i gceann de thithe lóistín an 
oileáin. D'oibrigh sí léi seo ar feadh 
tamaill. Shocraigh sí filleadh ar an oileán 
léi féin agus breathnaíonn sé go m'fhéidir 

Jovita Preikstalde 

go mbeadh sí ag fanacht mar go bhfuil sí 
mór le tear as lnis Mór. Is as 
príomhchathair Lithuania, Vilnius í Jovita 
Preikstaide. Tá sí ag obair in ollmhargadh 
an oileáin le dhá bhliain. Is maith léi an áit 
agus ba chuma léi fanacht in Éirinn go 
buan. Is as cathair Banska-Bystrica sa 
tSióvaic í Balzena Varechova. Is i dtús na 
bliana seo a tháinig sise go dtí an t-oileán 

agus tá sí ag obair san óstán. Ní bheidh 
sí ag fanacht i bhfad mar go bhfuil sí ag 
filleadh abhaile i mí lúil le pósadh. 
Deireann sí go bhfuil an t-airgead níos 
fearr sa tír seo ach go bhfuil chuile rud 
an-daor, níos daoire fiú amháin ná an 
Ghearmeáinlls as Cracow sa bPolainn é 
Mariusz Tietrzak. Tá sé féin agus a 
chailín ag obair san óstán le trí mhí anois. 
Le dhá bhliain roimhe sin bhíodar ag 
obair ar oileán Guerrisey agus roimhe sin 
d'oibríodar ar na longa turasóireachta sa 
Mhuir Chairib. Deireann seisean go bhfuil 
an t-airgead a shaothraíonn tú sa tír seo 
faoi dhó nó trí huaire níos mó ná mar 
shaothródh tú sa bPolainn. Taitníonn an t­
oileán leis, deir sé go bhfuil sé cosúil le 
bheith ar saoire an t-am ar fad, go háirithe 
nuair a bhíonn an aimsir go breá. Deir 
Mariusz agus Blazena, nach bhfuil ar an 
oileán ach ó thús na bliana chomh maith 
go bhfuil chuile dhuine ag rá leo go bhfuil 
rudaí ciúin faoi láthair ach fan leis an 
Samhradh! 

Tá ochtar Polannach ag obair ar lnis Mór, 
mar sin, bíonn deis acu a dteanga féin a 
labhairt. Nuair a d'fhiafraigh mé de 
Mhariusz céard a cheap sé faoin 
nGaeilge, dúirt sé nach bhfuaimníonn sé 
cosúil le aon rud a chuala sé ariamh! 
Bíonn cuid acu ag freastal ar ranganna 
Gaeilge ach mar gheall gur sa 
nGeimhreadh a bhíonn formhór acu ar 
bun bíonn deacrachtaí acu leo mar go 
dtéann siad abhaile i rith an Gheimhridh 
agus briseann sé leanúnachas na 
ranganna. Ach mar sin féin tá siad ag 
foghlaim na teangan 6 mhuintir an oileáin 
agus trína gcuid oibre. Tá Jovita agus 
Sirpa ag dul abhaile faoi Nollaig. 
Tiocfaidh Sirpa arais ag deireadh Eanáir 
agus Jovita ag deireadh Márta. 

Cé cheapfadh scór bliain 6 shoin i lár na 
n-ochtóidí nuair a bhí sruth daoine óga ag 
imeacht as an tír seo ag cuartú oibre go 
mbeadh an taoide casta chomh mór seo. 
Anois tá Éirinn agus Árainn ag brath ar 
fhórsa oibre as chuile choirnéal den 
domhan chun postanna a líonadh. 

Tá cleachtadh mhaith ar aon nós ag na 
hÁrannaigh ar strainséirí ag teacht chucu. 
Tháinig na manaigh ar dtús, dream a 
d'fhág lorg shuntasach ar an oileán. 
Tháinig na turasóirí i bhfad ina dhiaidh sin 
agus anois tá pobal óg na hEorpa ag cur 
a marc féin ar an áit. Go mba fada buan 
iad! 

